
TLHALOŠO KAKARETŠO:

[ ] Mantšu a ngwadilwego ka boso ka mašakaneng a sekwere a
laetša tlogelo ya mantšu go tšwa molaong wo o lego mo
tirišong.
Mantšu a thaletšwego ka methalo ye mekima a laetša mantšu a
loketšwego molaong wo o lego mo tirišong.

MOLAO
Go fetoša Molao wa Ditirelo tša Laporatori ya Maphelo ya Bosetšhaba, wa 2000,
bakeng sa go hlaloša mebolelwana ye itšego mme le go fetoša goba go phumola
dihlalošo tše itšego; go dira Preferential Procurement Policy Framework Act, wa
2000, gore e šome go Ditirelo tša Laporatori ya Maphelo ya Bosetšhaba; go
beakanya maikemišetšo le ditshwanelo tša Ditirelo tša Laporatori ya Maphelo ya
Bosetšhaba; le go tiiša pušo le mekgwa ya thušo ya ditšhelete ya Ditirelo tša
Laporatori ya Maphelo ya Bosetšhaba; mme le go phethagaletša merero ye
malebana le se.

E DIRWA MOLAO ke Palamente ya Rephabliki ya Afrika Borwa, ka mo go
latelago:—

Phetošo ya karolo 1 ya Molao 37 wa 2000

1. Karolo 1 ya Molao wa Ditirelo tša Laporatori ya Maphelo ya Bosetšhaba, wa 2000
(wo o bitšwago ‘‘Molao mogolo’’), e a fetošwa—

(a) ka go tlošwa go lokelwe hlalošo ya ‘‘mohlankedi kuduthamaga mogolo’’ ya
hlalošo ye e latelago:

‘‘ ‘mohlankedi kuduthamaga mogolo’ e ra mohlankedi kuduthamaga
mogolo [wa komiti ya bolaodi kuduthamaga yeo e hlalošitšwego go
karolo 13] ya Tirelo ye e thwetšwego go ya ka karolo 13A;’’;

(b) Ka go lokela morago ga hlalošo ya ‘‘mohlankedi kuduthamaga mogolo’’ ya
hlalošo ye e latelago:

‘‘ ‘ditirelo tša phekolo tša laporatori ya maphelo’ e ra tirelo ye
phethagetšego yeo e akaretšago go dira diteko, hlathollo ya dipoelo,
polelo ya dipoelo le kgathotema ye malebana tshedimošong ya
hlokomelo ya balwetši ka ga go ba gona, bogolo le sehlola malwetši go
balwetši;’’;

(c) ka go lokela morago ga hlalošo ya ‘‘Tona’’ ya hlalošo ye e latelago:
‘‘ ‘Khansele ya Maphelo ya Bosetšhaba’ e ra Khansele ya Maphelo ya
Bosetšhaba yeo e hlanngwego ka karolo 22(1) ya National Health Act,
2003 (Molao 61 wa 2003);’’;

(d) ka go lokela morago ga hlalošo ya ‘‘nyakišišo ya tshepetšo’’ ya dihlalošo tše
dilatelago:

‘‘ ‘laetšwe’ e ra ye e laetšwego ka molawana wo o dirilwego go ya ka
Molao wo;
‘lekala la maphelo la poraebete’ le ra karolo yela ya lekala la maphelo
yeo e sego ya goba e sa laolwego ke lekala la mmušo bjalo ka ge go
hlalošitšwe go karolo 239 yaMolaotheo wa Rephabliki yaAfrika Borwa,
wa 1996;’’; mme

(e) ka go tloša hlalošo ya ‘‘tikologo ya thuto’’.

Phetošo ya karolo 3 ya Molao 37 wa 2000

2. Karolo 3 ya Molao mogolo e fetošwa ka mo go latelago—
(a) ka go tlošwa go lokelwe go karolwana (2) ya karolwana ye e latelago:

‘‘(2) The Public Finance Management Act, 1999 (Molao 1 wa 1999),
[o a šoma] mme Preferential Procurement Policy Framework Act, 2000
(Molao 5 wa 2000), e a šoma, ka diphetošo tše di hlokegago, Tirelong.’’;
mme

(b) ka koketšo ya karolwana ye e latelago:
‘‘(3) Boto ke bolaodi bja maikarabelo bja Tirelo.’’.

Phetošo ya karolo 4 ya Molao 37 wa 2000

3. Karolo 4 ya Molao mogolo e a fetošwa—
(a) ka go tlošwa go lokelwe go tema (a) bakeng sa mantšu ao a lego ka pele ga

temana (i) ya mantšu a latelago:
‘‘phethagaletša ditirelo tša laporatori ya maphelo tša phekolo go—’’; le

(b) ka go tlošwa go lokelwe go tema (c) ya tema ye e latelago:
‘‘(c) katišo ya thekgo ya thuto ya saense ya maphelo.’’.

Phetošo ya karolo 5 ya Molao 37 wa 2000

4. Karolo 5 ya Molao mogolo e a fetošwa—
(a) ka go tlošwa go lokelwe go karolwana (1) bakeng sa tema (b) ya tema ye e

latelago:
‘‘(b) godiša katišo ya bašomi ba yona ba laporatori le ba malebana;’’; le

(b) ka go tloša go lokelwe go karolwana (2) bakeng sa ditema (c) le (d) tša ditema
tše di latelago, ka tatellano:

‘‘(c) kgathatema ditshepetšong tša dinyakišišo le Dikgoro tša Mmušo,
diyunibesithi, [ditheknikhone] diyunibesithi tša theknolotši,
dikholetšhe, dimusiamo, dihlongwa tša saense le batho ba bangwe;

(d) šomišana le balaodi bja tša thuto le mekgatlo ya saense goba ya
sethekgeniki goba dihlongwa tša intaseteri tšeo di emetšego
bathwadi le bašomi, ka tatellano bakeng sa kgodišo ya thuto le
katišo ya ba tša thuto ya dihlolamalwetši, ba tša sethekgeniki,
banyakišiši ba tša saense, ditsebi tša sethekgeniki le bašomi ba
bangwe ba thekgo go diyunibesithi, [ditheknikhone] diyunibesithi
tša theknolotši le Dikholetšhe;’’.

Go tloša le go lokelwe go karolo 7 ya Molao 37 wa 2000

5. Karolo ye e latelago e a tlošwa go lokelwe karolo 7 ya Molao mogolo:

‘‘Tlhamego ya Boto

7. (1) Boto e na le maloko ao a latelago, ao a thwetšwego ke Tona:
(a) Mohlankedi kuduthamaga mogolo ka lebaka la mošomo wa gagwe;
(b) mohlankedi wa matlotlo mogolo wa Tirelo ka lebaka la mošomo wa

gagwe;
(c) maloko a marago ao a emetšego—

(i) Kgoro ya Bosetšhaba ya Maphelo;

(ii) Kgoro ya Saense le Theknolotši, ye e kgethilwego ke
Molaodi-Kakaretšo wa Kgoro yeo;

(iii) lekala la thuto ya godimo, leo le kgethilwego ke Khansele ya
Thuto ya Godimo;

(d) maloko a tshela ao a swanetšego go ba le boitemogelo bjo bo
tseneletšego lefelong goba mafelong a latelago:
(i) Kgwebo, tša matlotlo, tša hlakišo le merero ya ekonomi;
(ii) taolo ya tša koporasi;
(iii) maphelo a setšhaba;
(iv) ditirelo tša phekolo tša laporatori;
(v) merero ya molao;
(vi) tša botengkgolo;

(e) moemedi o tee gotšwa go mokgatlo wa bašomi; le
(f) maloko a mararo, le lengwe le le lengwe le emetše sehlopha sa

diprofense tše tharo tšeo di swanetšego go emela dihlopha tša batho,
phihlelelo go ditirelo tša laporatori, le phatlalatšo ya ditirelo tša
laporatori, mme le gore ke mang yo a swanetšego go kgethwa ka go
dikologa ke baemedi ba diprofense tše malebana ka tsela yeo e
beilwego.

(2) Boto e na le maikarabelo go Tona.’’.

Phetošo ya karolo 8 Molao 37 wa 2000

6. Karolo 8 ya Molao mogolo e a fetošwa—
(a) ka go tlošwa go lokelwe go karolwana (1) le (2) ya dikarolo tše di latelago, ka

tatellano:
‘‘(1) Tona o swanetše go thwala maloko ao a hlalošitšwego go [karolo

7(b), (c), (e), (f) le (g)] karolo 7(1)(c) le (e) morago ga therišano le
mekgatlo ye malebana le dihlongwa [mme o swanetše go netefatša gore
diprofešenale tša laporatori tše malebana di swanetše go thwalwa].
(2) Tona o swanetše, pele a thwala maloko ao a hlalošitšwego go

[karolo 7(d)] karolo 7(1)(d), ka tsebišo Kuranteng ya Mmušo mme le
kuranteng ya bosetšhaba yeo e phatlalatšwago profenseng ye nngwe le
ye nngwe ya Rephabliki, go dira taletšo ya batho ka moka bao ba nago le
kgahlego go kgetha, mo nakong ye e laeditšwego go tsebišo, batho bao
go ya ka boikgopolelo bja batho ba kgahlegelo e lego ba na le maswanedi
a go ka thwalwa, go tšweletšwe mabaka a boikgopolelo bjoo.’’; le

(b) ka go tloša go lokelwe go karolwana (4) ya karolwana ye e latelago:
‘‘(4) Maloko a Boto a ka šoma botelele bja nako ya mengwaga ye

meraro, ka fao Tona a ka laetšago ka nako ya thwalo, efela a swanetše go
swanelwa ke thwalogape, thwalogape ye ga se ya swanela go diragatšwa
go feta ga tee.’’.

Go tlošwa go lokelwe go karolo 9 ya Molao 37 wa 2000

7. Karolo ye e latelago e a tlošwa go lokelwe karolo 9 ya Molao mogolo:

‘‘Modulasetulo le motlatša modulasetulo wa Boto

9. (1) Tona o swanetše go thwala modulasetulo le motlatša modulasetulo
wa Boto gotšwa malokong ao a thwetšwego go ya ka karolo 7(1)(c), (d)
goba (e).
(2) Ge modulasetulo wa Boto a se gona goba a palelwa ke go phethagatša

bjalo ka modulasetulo, motlatša modulasetulo o swanetše go dira bjalo ka
modulasetulo mme ge motlatša modulasetulo a se gona goba a palelwa ke
go dira mošomo wa modulasetulo, maloko a swanetše go kgetha leloko le
lengwe la Boto go dira bjalo ka modulasetulo go fihlelamodulasetulo goba
motlatša modulasetulo a ba gona.
(3) Ge modulasetulo goba motlatša modulasetulo a se gona goba a sa

hwetšagale dikopanong tše pedi ka tatellano, Boto ka therišano le Tona e
swanetše go kgetha leloko leo le tlilego go dira bjalo ka modulasetulo goba
motlatša modulasetulo go fihlela modulasetulo a kgona go tšwelapele ka
mešomo ya gagwe bjalo ka modulasetulo goba motlatša modulasetulo.

(4) Motho ofe goba ofe yo a dirago bjalo ka modulasetulo wa Boto go ya
ka karolwana (2) goba (3), o swanetše go phethagatša mešomo ka moka ya
modulasetulo.’’.

Phetošo ya karolo 10 ya Molao 37 wa 2000

8. Karolo 10 ya Molao mogolo e a fetošwa ka go tlošwa go lokelwe go karolwana (2)
bakeng sa tema (d) ya tema ye e latelago:

‘‘(d) ntle le tetla ya Boto, a be a se gona dikopanong tša tatellano [makgetlo a go
feta] bakeng sa ama bedi a Boto;’’.

Tokelo ya karolo 10A go Molao 37 wa 2000

9. Karolo ye e latelago e a lokelwa go Molao mogolo morago ga karolo 10:

‘‘Phedišo ya Boto

10A. (1) Tona a ka fediša Boto—
(a) ge Boto e palelwa ke go diragatša ditshwanelo tša yona go ya ka

Molao wo goba ka lebaka la taolompe;
(b) ge go na le phelo ya tšhomišano magareng ga Tona le Boto; goba
(c) go na le phelo ya tšhomišano magareng ga maloko a Boto, yeo e

paledišago tšwelopele ya go šoma ga Boto.
(2) Ge a diragatša maatla a gagwe go ya ka karolo ye, Tona o swanetše go

obamela Promotion of Administrative Justice Act, 2000 (Molao 3 wa 2000).
(3) Mo matšatšing a 21 a phedišo ya Boto, Tona o swanetše go thwala

Boto ya Nakwana, yeo e nago le bonnyenyane bja maloko a mararo, go
rwala maikarabelo a Boto go fihlela Boto ye mpsha e hlangwa go ya
tshepetšo yeo e beilwego go karolo 8.
(4) Boto ye mpsha e swanetše go hlangwa mo matšatšing a 180 a phedišo

ya Boto ya peleng.
(5) Tona a ka thwala motho go Boto ye mpsha yo e bego e le leloko la

Boto yeo e fedišitšwego go ya ka karolo ye.
(6) Thwalo ya temana (5) ke ya batho bao e bego e le maloko a Boto yeo

e fedišitšwego ao a sego a go feta maloko a tshela a Boto.’’.

Phetošo ya karolo 11 ya Molao 37 wa 2000

10. Karolo 11 ya Molao mogolo e a fetošwa—
(a) ka go tloša go lokelwe go karolwana (1) ya karolwana ye e latelago:

‘‘(1) Dikopano tša Boto le tshepetšo ya mošomo dikopanong di
swanetše go [laelwa] laelwa ka melao;’’; mme

(b) ka go tloša go lokelwe go karolwana (3) ya karolwana ye e latelago:
‘‘(3) Sepheto sa bontšhi bja maloko a Boto ao a lego gona kopanong

efe goba efe ke sepheto sa boto mme, bakeng sa dikgetho tša tekatekano,
leloko laolago kopano le swanetše go ba le kgetho ya go dira sepheto
[godimo ga kgetho ya gagwe yeo e badilwego].’’.

Phetošo ya karolo 13 ya Molao 37 wa 2000

11.Karolo 13 yaMolao mogolo e a fetošwa ka go tlošwa go lokelwe go karolwana (1)
bakeng sa tema (b) ya tema ye e latelago:

‘‘(b) mohlankedi wa matlotlo mogolo le bontši bjo bo hlokegago bja balaodi
kuduthamaga ba Tirelo bjoo Boto e bonago bo hlokega.’’.

Tokelo ya dikarolo 13A le 13B go Molao 37 wa 2000

12. Dikarolo tše di latelago di a lokelwa go Molao mogolo morago ga karolo 13:

‘‘Thwalo ya mohlankedi kuduthamaga mogolo

13A. (1) Boto e swanetše, ka therišano le Tona, thwala moagi wa Afrika
Borwa yo a nago le maswanedi bjalo ka mohlankedi kuduthamaga mogolo
wa Tirelo mme e laele moputso wa gagwe.
(2) Mohlankedi kuduthamaga mogolo o šoma botelele bja nako ya

mengwaga ye mehlano mme a ka thwalwa gape botelele bja mengwaga ye
mengwe ye mehlano.
(3) Thwalogape ya motho bjalo ka mohlankedi kuduthamaga mogolo e

sepela le phethagatšo ya tumellano ya mošomo yeo e lego magareng ga
motho yoo le Boto.
(4) Boto le mohlankedi kuduthamaga mogolo, ka tsela ya lengwalo mme

le ka tumellano, ba ka fetoša tumellano ya mošomo.
(5) Boto e ka , ka therišano le Tona, tloša mohlankedi kuduthamaga

mogolo mošomong ka lebaka la maitshwarompe a šoro, palelo goba go
hloka bokgoni, morago ga go mo nea monyetla wo o lekanego wa go
theeletšwa mme le go ya ka molao wo o šomago.
(6) Boto, ka therišano le Tona, e ka kgetha mošomi wa Tirelo go dira

bjalo ka mohlankedi mogolo wa kuduthamaga—
(a) ge mohlankedi mogolo wa kuduthamaga a palelwa ke go diragatša

mešomo ya gagwe bjalo ka mohlankedi mogolo wa kuduthamaga;
goba

(b) ge go na le sekgoba kantorong ya mohlankedi mogolo wa kudu-
thamaga.

(7) Ga go motho yo a ka kgethwago bjalo ka Motswaoswere wa
mohlankedi kuduthamaga mogolo botelele bja nako ya go feta matšatši a
180.

Mešomo ya mohlankedi kuduthamaga mogolo

13B. (1) Mohlankedi kuduthamaga mogolo—
(a) ke hloko ya tša tshepetšo ya Tirelo;
(b) o na le maikarabelo a tsenyotirišong ya tsela mme le yeo e swanetšego

ya Public Finance Management Act, 1999 (Molao 1 wa 1999); le
(c) go ya ka karolo 14, o swanetše go thwala batho bao ba nago le

maswanedi bjalo ka bašomi ba Tirelo go ya ka sebopego sa mokgatlo
mme le go ya ka mabaka le dipeelano tšeo di dumeletšwego ke Boto.

(2) Bjalo ka hlogo ya tša tshepetšo ya Tirelo, mohlankedi kuduthamaga
mogolo o na le maikarabelo a—
(a) go phethagaletša mošomo woo go dumellanwego ka ona ka Boto go

ya ka Molao wo;
(b) tshedimošo le tlhabollo ya melao ya ka gare le ditaelo tša tshepetšo ye

e šomago;
(c) thulaganyo le taolo ya bašomi;
(d) tšweletšo ya phošollo;
(e) thomelo le tirišo ya bašomi yeo e phethagetšego bakeng sa go fihlelela

dipoelo tša godimo tša tshepetšo;
(f) kabelo ya methalohlahli malebana le mokgwa woo dikgopelo di

swanetšego go sepetšwa;
(g) tirišo ya maatla afe goba afe le phethagatšo ya ditshwanelo dife goba

dife tšeo di ka tšwago di neilwe go yena ke Boto; le
(h) go dira dipego tša ngwaga le ngwaga, ditatamente tša ditšhelete le

dipego tša hlakišo go ditatamente tšeo malebana le Tirelo yeo e
hwetšagalago setšhabeng ge pego ya ngwaga, ditatamente tša
ditšhelete le pego ya hlakišo di tšweleditšwe ke Tona go Palamente.

(3) Mohlankedi kuduthamaga mogolo o swanetše go, ka kgopelo ya
Tona—
(a) nea Tona tshedimošo goba pego mabapi le molato ofe goba ofe,

morero goba hlogo yeo e phethagaletšwago ke Tirelo; mme
(b) phethagaletša Tona ka mabaka a sepheto sefe goba sefe seo se

dirilwego ke Tirelo, Boto, mohlankedi kuduthamaga mogolo goba
mošomi ofe goba ofe wa Tirelo.’’.

Phetošo ya karolo 18 ya Molao 37 wa 2000

13. Karolo ye e latelago e a fetošwa bakeng sa karolo 18 ya Molao Mogolo:

‘‘Ditšhelete tša Tirelo

18. (1) Tona, ka therišano le Tona ya Matlotlo, o swanetše go laetša
ditsela tša go thuša ka tšhelete go Tirelo bakeng sa go netefatša gore Tirelo
e na le tšhelete ye e lekanego go kgontšha Tirelo go fihlelela maikemišetšo
a yona mo Molaong wo.
(2) Tirelo e thušwa ka ditšhelete ka—

(a) tšhelete yeo e lekanyeditšwego ke Palamente ka mabaka le dipeelano
tšeo Tona, ka tumellano le Tona ya Matlotlo, a ka laolago;

(b) ditefelo tšeo di kgobokeditšwego bakeng sa tirelo yeo e abetšwego;
(c) letseno leo le hweditšwego go tšhelete ya mašaledi yeo e tsentšwego

goba e beeleditšwego;
(d) dithušo tša tšhelete, meneelo le mafa ao a dirilwego go yona;
(e) diroyalithi; goba
(f) Tšhelete yeo e hweditšwego kae goba kae.
(3) Tirelo e swanetše go lefiša tefelo bakeng sa ditirelo tšeo di abetšwego

tšeo di sa akaretšwago ke mekgwa ya ditšhelete yeo e hlalošitšwego go
karolwana (1) bjalo ka ge go laetšwe ke Tona, morago ga therišano le Tona
ya Matlotlo.’’.

Phumolo ya karolo 20 ya Molao 37 wa 2000

14. Karolo 20 ya Molao mogolo e a phumolwa.

Phetošo ya karolo 27 ya Molao 37 wa 2000

15. Karolo 27 ya Molao mogolo e a fetošwa—
(a) ka go tlošwa go lokelwe hlogong ya hlogo ye e latelago:

‘‘Melao le Melawana’’; le
(b) ka go oketša dikarolwana tše dilatelago:

‘‘(4) Tona, morago ga ditherišano le Khansele ya Maphelo ya
Bosetšhaba, a ka dira melawana malebana le—
(a) se sengwe le se sengwe seo se ka goba se swanetšego go laelwa go

ya ka Molao wo; le
(b) morero ofe goba ofe wa tlaleletšo goba wo bohlokwa bakeng sa

taolo goba tshepetšo wo o hlokegago go laela tsenyotirišong goba
tshepetšo ya Molao wo.

(5) Pele Tona a dira melawana ka tlase ga karolo ye, o swanetše go gatiša
thalwa ya molawana wo šišintšwego Kuranteng ya Mmušo gammogo le
tsebišo a bitša batho bao ba nago le kgahlego ya go dira diswayaswayo, ka
tsela ya lengwalo, mo nakong yeo e ngwadilwego tsebišong yeo e sa fetego
matšatši a 30 go thoma ka letšatšikgwedi la kgatišo ya tsebišo.
(6) Ge Tona a fetoša melawana thalwa ka lebaka la swayaswayo efe goba

efe, ga go hlokego ya go gatiša diphetošo tšeo pele a dira melawana.’’.

Ditaelo tša nakwana

16. (1) Boto ya Tirelo ka ge e bile gona pele ga go thoma go šoma ga karolo 5 ya
Molao wo e fedišwa ka letšatši leo le etago pele letšatšikgwedi la kopano ya mathomo
ya Boto yeo e thwetšwego go ya ka karolo 7 ya Molao mogolo bjalo ka ge o fetošitšwe
ke Molao wo.

(2) Mohlankedi kuduthamaga mogolo wa Boto yo a bego a šoma pele ga go thoma go
šoma ga karolo 5 ya Molao wo o tšwelapele ka go šoma bakeng sa botelele bja nako ya
tumellano ya gagwe go sa setšwe phetošo ya Molao mogolo ka Molao wo.

Thaetlele ye kopana le go thoma go šoma

17. Molao wo o bitšwa Molao Phetošo wa Ditirelo tša Laporatori ya Maphelo ya
Bosetšhaba, wa 2019, mme o thoma go šoma ka letšatšikgwedi leo le beilwego ke
Mopresidente ka kgoeletšo Kuranteng ya Mmušo.

